
ÃÀÐ×ÈÃ

ÌÎÍÃÎË ÓËÑÛÍ ÕÓÓËÜ

ÌÎÍÃÎË ÓËÑÛÍ ÕÓÓËÜ

ÌÎÍÃÎË ÓËÑÛÍ ÕÓÓËÜ

359.  Çýýëèéí õýëýëöýýð ñî¸ðõîí áàòëàõ òóõàé  1389

360.  Êîíâåíöèéã ñî¸ðõîí áàòëàõ òóõàé   1389

ÌÎÍÃÎË ÓËÑÛÍ ÈÕ ÕÓÐËÛÍ ÒÎÃÒÎÎË

361.  ¯íäñýí õóóëèéí öýöèéí 2014 îíû 
 05 äóãààð ä¿ãíýëòèéí òóõàé  Äóãààð 56 1390

ÌÎÍÃÎË ÓËÑÛÍ ÇÀÑÃÈÉÍ ÃÀÇÐÛÍ ÒÎÃÒÎÎË

362.  Õºòºëáºð áàòëàõ òóõàé   Äóãààð 278 1390

363.  Õºòºëáºð áàòëàõ òóõàé   Äóãààð 279 1399

2014 îíû 10 äóãààð        Óëààíáààòàð
ñàðûí 09-íèé ºäºð                                                                               õîò

ЗЭЭЛИЙН ХЭЛЭЛЦЭЭР СОЁРХОН
 БАТЛАХ ТУХАЙ

 1 дүгээр зүйл. Монгол Улс, Бельгийн Вант Улсын Засгийн 
газрын хооронд 2014 оны 06 дугаар сарын 12-ны өдөр байгуулсан “Баруун 
бүсийн оношилгоо, эмчилгээний төвийг бэхжүүлэх төсөл”-ийн зээлийн 
хэлэлцээрийг Монгол Улсын Засгийн газрын өргөн мэдүүлснээр соёрхон 
баталсугай.

 МОНГОЛ УЛСЫН 
 ИХ ХУРЛЫН ДАРГА   З.ЭНХБОЛД 

2014 îíû 10 äóãààð        Óëààíáààòàð
ñàðûí 09-íèé ºäºð                                                                               õîò

КОНВЕНЦИЙГ СОЁРХОН БАТЛАХ ТУХАЙ
 

1 дүгээр зүйл. “Хүчээр алга болгохоос бүх хүнийг хамгаалах 
тухай” олон улсын конвенцийг Монгол Улсын Засгийн газрын өргөн 
мэдүүлснээр соёрхон баталсугай.
  
 МОНГОЛ УЛСЫН 

ИХ ХУРЛЫН ДАРГА   З.ЭНХБОЛД

ÌÎÍÃÎË ÓËÑÛÍ ÈÕ ÕÓÐËÛÍ ÒÎÃÒÎÎË

2014 îíû 10 äóãààð        Óëààíáààòàð
ñàðûí 09-íèé ºäºð                      Äóãààð 56                                       õîò

Yндсэн хуулийн цэцийн 2014 оны
05 дугаар дүгнэлтийн тухай

Монгол Улсын Их Хурлын чуулганы хуралдааны дэгийн тухай 
хуулийн 32 дугаар зүйлийн 32.1.4 дэх заалтыг үндэслэн Монгол Улсын 
Их Хурлаас ТОГТООХ нь:

 
1.“Хувь хүний нууцын тухай хуулийн 4 дүгээр зүйлийн 4 дэх 

хэсэгт “Энэ зүйлийн 2 дахь хэсгийн 2 дахь заалтын “нийтэд аюултай 
онцлог зарим халдварт өвчнөөс бусад өвчин” гэдэгт хүний дархлал 
хомсдлын вирусын халдвар, дархлалын олдмол хомсдол өвчин 
хамаарахгүй.” гэж заасан нь Монгол Улсын Үндсэн хуулийн Арван 
зургадугаар зүйлийн 13 дахь заалтын “... Иргэний хувийн ба гэр бүл, 
захидал харилцааны нууц, ...-ыг хуулиар хамгаална;”, мөн зүйлийн 
17 дахь заалтын “… Хүний эрх, нэр төр, алдар хүнд, ...-г хангах 
зорилгоор задруулж үл болох … хувь хүний нууцыг хуулиар тогтоон 
хамгаална;”, Арван есдүгээр зүйлийн 1 дэх хэсгийн “Төрөөс хүний 
эрх, эрх чөлөөг хангахуйц … хууль зүйн … баталгааг бүрдүүлэх, … 
үүргийг иргэнийхээ өмнө хариуцна.” гэснийг тус тус зөрчсөн байна.” 
гэсэн Монгол Улсын Yндсэн хуулийн цэцийн 2014 оны 09 дүгээр сарын 10-
ны өдрийн 05 дугаар дүгнэлтийг хүлээн зөвшөөрөх боломжгүй гэж үзсүгэй.

 2.Энэ тогтоолыг 2014 оны 10 дугаар сарын 09-ний өдрөөс эхлэн 
дагаж мөрдсүгэй. 

 МОНГОЛ УЛСЫН 
ИХ ХУРЛЫН ДАРГА   З.ЭНХБОЛД

ÌÎÍÃÎË ÓËÑÛÍ ÇÀÑÃÈÉÍ ÃÀÇÐÛÍ ÒÎÃÒÎÎË
2014 оны 8 дугаар                                                                       Улаанбаатар                                           
сарын 28-ны өдөр                      Дугаар 278                                  хот
                                                                                                                                     

Хөтөлбөр батлах тухай 

Засгийн газрын тухай хуулийн 30 дугаар зүйлийн 30.1, Жижиг, 
дунд үйлдвэрийн тухай хуулийн 21 дүгээр зүйлийн 21.1 дэх хэсгийг 
үндэслэн Монгол Улсын Засгийн газраас ТОГТООХ нь : 

1. “Жижиг, дунд үйлдвэрийг дэмжих хөтөлбөр (2014-2016)”-ийг 
хавсралт ёсоор баталсугай. 

2. Хөтөлбөрийг хэрэгжүүлэхэд шаардагдах хөрөнгийг улсын 
болон орон нутгийн жил бүрийн төсөв болон Жижиг, дунд үйлдвэрийг 
хөгжүүлэх сангийн эх үүсвэрт тусган санхүүжүүлж, хэрэгжилтийг ханган 
ажиллахыг Эдийн засгийн хөгжлийн сайд Н.Батбаяр,  Сангийн сайд 
Ч.Улаан, Хөдөлмөрийн сайд Я.Санжмятав, аймаг, нийслэлийн Засаг дарга 
нарт үүрэг болгосугай.

3. Хөтөлбөрийг орон нутагт хэрэгжүүлэхýд дэмжлэг үзүүлж 
ажиллахыг аймаг, нийслэлийн Засаг дарга нарт, үндэсний хэмжээнд 
хэрэгжүүлэх үйл ажиллагааг нэгдсэн удирдлага, зохицуулалт, мэдээллээр 
ханган хяналт тавьж ажиллахыг Хөдөлмөрийн сайд Я.Санжмятавт үүрэг 
болгосугай. 

4. Энэ тогтоол гарсантай холбогдуулан “Хөтөлбөр батлах тухай” 
Засгийн газрын 2005 оны 64 дүгээр тогтоолыг хүчингүй болсонд тооцсугай.

 МОНГОЛ УЛСЫН 
 ЕРӨНХИЙ САЙД   Н.АЛТАНХУЯГ
  
 ХӨДӨЛМӨРИЙН САЙД   Я.САНЖМЯТАВ

Засгийн газрын 2014 оны 278 дугаар
                                                           тогтоолын хавсралт

ЖИЖИГ, ДУНД ҮЙЛДВЭРИЙГ ДЭМЖИХ 
ХӨТӨЛБӨР (2014-2016) 

Нэг. Нийтлэг үндэслэл

Жижиг, дунд бизнес эрхлэгчдийн талаарх асуудал нь аль ч улс 
орны хувьд хөгжлийн ямар ч шатанд авч үзэх, шийдвэрлэх шаардлагатай 
гол асуудлын нэг байдаг. 

Засгийн газраас 1999, 2005 онд батлан хэрэгжүүлсэн Жижиг, 
дунд үйлдвэрийг дэмжих хөтөлбөрийн үр дүнд 2007 онд Жижиг, дунд 
үйлдвэрийн тухай хууль батлагдан эрх зүйн таатай орчин бүрдэж, 
санхүүгийн дэмжлэгийн эх үүсвэр нэмэгдэн өрхийн болон хувиараа бизнес 
эрхлэгчдийн дунд албан ёсны жижиг, дунд үйлдвэрлэл эрхлэх сонирхол, 
үүсгэл санаачилга идэвхижсэн.

2013 оны эцсийн дүнгээр бизнес регистрийн санд бүртгэлтэй 
99603 аж ахуйн нэгжээс 54929 аж ахуйн нэгж идэвхтэй үйл ажиллагаа 
явуулж байгаа бөгөөд үүнээс 81,7% буюу 44854 аж ахуйн нэгж нь жижиг, 
дунд үйлдвэрийн салбарт хамаарч байна. 

Тус салбарт 766910 хүн ажиллаж байгаа нь нийт хөдөлмөрийн  
зах зээл дэх ажиллагсдын 69,6 хувийг эзэлж байна.

Зах зээлийн эдийн засгийн тогтолцоонд бизнесээ эхлүүлэх, 
санхүү, татвар болон үйл ажиллагааны стандарттай холбоотой хууль, эрх 
зүйн таатай орчин бий болгох нь аж ахуйн нэгжийн тогтвортой өсөлтийг 
дэмжиж, өрсөлдөх чадвараа бэхжүүлэхэд эерэг нөлөө үзүүлдэг. 

Дэлхийн олон оронд кластерын хөгжлийг өрсөлдөх чадварыг 
дээшлүүлэх, улмаар тухайн улсын экспортын чадавхийг нэмэгдүүлж 
хөгжлийг хурдасгах гол арга хэрэгсэл гэж үзэж байна. 

Монгол Улсад кластерыг хөгжүүлэх нь олон тулгуурт эдийн 
засгийн бүтцийг бий болгох, жижиг, дунд үйлдвэрийг эрчимжүүлэх, 
өрсөлдөх чадварыг дээшлүүлэх чухал нөхцөлийн нэг болно. 

Судалгаа боловсруулалт (R&D), инноваци болон оюуны өмчийн 
хэлбэрүүдийг арилжааны болгон ашиглах нь эдийн засгийн тогтвортой 
өсөлт болон өрсөлдөх чадварын гол үзүүлэлтүүд болж байдаг. 

Иймээс “төр-шинжлэх ухаан-бизнес (үйлдвэрлэл)”-ийг хамруулсан 
шинэ мэдлэг, бүтээгдэхүүн, үйлчилгээ бүхий инновацийн тогтолцоог 
дэмжих, улмаар нэмүү өртөг шингэхүйц шинэ технологи, мэдлэгийг жижиг, 
дунд үйлдвэрийн салбарт бий болгон хамтарсан судалгаа, үйлдвэрлэл, 
өргөн хүрээний хамтын зах зээлийг үүсгэн ажиллах шаардлагатай байна. 

Жижиг, дунд үйлдвэрийн менежер, ажилтнуудын ур чадвар, 
чадамжийг хөгжүүлэх нь тухайн аж ахуйн нэгжийн зах зээл дээр өрсөлдөх 
чадвартай байхад чухал нөлөө үзүүлдэг. 

Санхүүгийн хүртээмжийг сайжруулах нь энэ салбарт учирч байгаа 
томоохон асуудал бөгөөд санхүүгийн түрээс, факторинг, хувьцаагаар 
хөрөнгө оруулах зэрэг санхүүжилтийн бусад арга хэрэгслүүдийг үе 
шаттайгаар нэвтрүүлэх зайлшгүй шаардлага тулгарч байна. Иймээс дээрх 
асуудлуудыг цогцоор шийдэх, Жижиг, дунд үйлдвэрийн тухай хуулийн 
21 дүгээр зүйлийн 21.1 дэх хэсэг, Засгийн газрын 2012-2016 оны үйл 
ажиллагааны хөтөлбөрт тусгагдсан жижиг, дунд үйлдвэрийн чиглэлийн 15 
зорилт, 43 үйл ажиллагааг хэрэгжүүлэх, өрсөлдөх чадварыг дээшлүүлэх, 
олон улсын хөгжлийн чиг хандлагатай уялдсан нэгдсэн зорилго, зорилт 
бүхий үндэсний хөтөлбөрийг боловсруулсан болно.  

Хоёр. Хөтөлбөрийн зорилго

Жижиг, дунд үйлдвэрийн өрсөлдөх чадварыг дээшлүүлэх замаар 
эдийн засгийн өсөлтийг бий болгон хөдөлмөр эрхлэлтийг нэмэгдүүлэхэд 
оршино.     
                                                                                                                                                                                                                                     

Гурав. Хөтөлбөрийн зорилт

 3.1. Дээрх зорилгын хүрээнд дараах зорилтуудыг хэрэгжүүлнэ:

          3.1.1. хууль, эрх зүйн орчныг  сайжруулах;
         3.1.2. кластераар хөгжүүлэх;
         3.1.3. судалгаа боловсруулалт болон инновацийг хөгжүүлэх;
         3.1.4. жижиг, дунд үйлдвэрийг чадавхижуулах;

         3.1.5. санхүүгийн эх үүсвэрийг нэмэгдүүлэх, хүртээмжийг 
хангах; 

          3.1.6. зах зээлийг өргөтгөхөд дэмжлэг үзүүлэх.

Дөрөв. Хөтөлбөрийн хугацаа

4.1. Хөтөлбөрийг 2014-2016 онд хэрэгжүүлнэ.

Тав. Хөтөлбөрийн хүрээнд хэрэгжүүлэх арга хэмжээ

5.1. Хууль, эрх зүйн орчныг сайжруулах зорилтын хүрээнд 
хэрэгжүүлэх арга хэмжээ:

      5.1.1. Жижиг, дунд үйлдвэрийн тухай хуульд нэмэлт, 
өөрчлөлт оруулах тухай хуулийн төслийг боловсруулж Улсын Их Хуралд 
өргөн мэдүүлэх;

      5.1.2...Хоршооны тухай хуулийн шинэчилсэн найруулгын 
төслийг боловсруулж Улсын Их Хуралд өргөн мэдүүлэх;

      5.1.3. аж ахуйн нэгжийн орлогын албан татварын 90 
хүртэл хувийг буцаан олгох буюу чөлөөлөх эрх зүйн орчныг бүрдүүлэх;

    
      5.1.4. нэмэгдсэн өртгийн албан татвар болон гаалийн 

татварын бодлогоор жижиг, дунд үйлдвэрлэгч нарт дэмжлэг үзүүлэх эрх 
зүйн орчныг бүрдүүлэх;

      5.1.5. жижиг, дунд үйлдвэрийн тэргүүлэх чиглэлийг 
салбар тус бүрээр тогтоох, бүс нутгийн онцлогт тулгуурласан тэргүүлэх 
салбарыг тодорхойлон тухайн салбарт дэмжлэг үзүүлэх эрх зүйн орчныг 
бүрдүүлэх;

      5.1.6. ахуйн үйлчилгээний салбарыг дэмжих тусгайлсан 
хөтөлбөр боловсруулж хэрэгжүүлэх;

      5.1.7. үндэсний үйлдвэрийн бараа, бүтээгдэхүүний 
дотоодын зах зээлийг хамгаалах эрх зүйн орчныг бүрдүүлэх.

 5.2. Кластераар хөгжүүлэх зорилтын хүрээнд хэрэгжүүлэх арга 
хэмжээ:

     5.2.1. жижиг, дунд үйлдвэр эрхлэгч иргэн, аж ахуйн 
нэгжийн бүртгэл, статистикийн маягтыг боловсруулж нэвтрүүлэх, 
мэдээллийн нэгдсэн тогтолцоог бүрдүүлэх, мэдээллийг иргэдэд ил тод 
болгох;

     5.2.2. жижиг, дунд үйлдвэр эрхлэгчийг бүртгэлжүүлэх 
ажлыг эрчимжүүлэх хөшүүргийг  бий болгох,  бүртгэлтэй аж ахуйн нэгж, 
иргэнд төрөөс дэмжлэг, хөнгөлөлт авах тогтолцоог бүрдүүлэх;

     5.2.3. жижиг, дунд үйлдвэрийн салбарт кластер хөгжүүлэх 
тэргүүлэх чиглэлийг тодорхойлох;

     5.2.4. жижиг, дунд үйлдвэрийн кластер байгуулах 
санаачилга, кластерт нэгдэх үйл ажиллагааг дэмжих, жижиг, дунд 
үйлдвэрийн кластерын талаар баримтлах стратегийг боловсруулах.

5.3. Судалгаа боловсруулалт болон инновацийг хөгжүүлэх 
зорилтын хүрээнд хэрэгжүүлэх арга хэмжээ:

     5.3.1. их, дээд сургууль, эрдэм шинжилгээний 
байгууллагатай хамтын ажиллагаа өрнүүлэх;

     5.3.2. жижиг, дунд үйлдвэрт инновацийг нэвтрүүлэхийг 
дэмжих, урамшуулах;

     5.3.3. оюуны өмчийн үр ашигтай менежментийг 
нэвтрүүлэх замаар жижиг, дунд үйлдвэрийн өрсөлдөх чадварыг өсгөх; 

     5.3.4. жижиг, дунд үйлдвэрийн нийгэм, эдийн засагт 
гүйцэтгэж байгаа үүргийг тооцох аргачлалыг боловсруулах.

 5.4. Жижиг дунд үйлдвэрийг чадавхижуулах зорилтын хүрээнд 
хэрэгжүүлэх арга хэмжээ:

      5.4.1. өндөр технологи, мэдлэг, нэмүү өртөг шингэсэн 
жижиг, дунд үйлдвэрийн салбарын хүний нөөцийг бүрдүүлэх, 
чадавхижуулах; 

     5.4.2. жижиг, дунд үйлдвэрийн технологийн шинэчлэлийг 
технологи дамжуулах үйл ажиллагаагаар дэмжих;

     5.4.3. хүүхэд, залууст бизнесийн соёл эзэмшүүлэн 
бэлтгэх үйл ажиллагааг дэмжих;

     5.4.4. жижиг, дунд үйлдвэрт ажиллах мэргэжилтэй 
боловсон хүчнийг бэлтгэх тогтолцоог сайжруулан мэргэжлийн ажилчид 
бэлтгэх Мэргэжлийн сургалт, үйлдвэрийн төвтэй хамтран ажиллах;

     5.4.5. иргэдэд бизнес эхлүүлэх, аж ахуй эрхлэх 
санаачилгыг идэвхжүүлэх, гарааны компанийг дэмжих;

     5.4.6. жижиг, дунд үйлдвэрт зориулсан зөвлөх үйлчилгээг 
хөгжүүлэх;

     5.4.7. бизнес-инкубатор төвийг аймаг бүрт байгуулах, үйл 
ажиллагааг нь дэмжих.

 5.5. Санхүүгийн эх үүсвэрийн нэмэгдүүлэх хүртээмжийг хангах 
зорилтын хүрээнд хэрэгжүүлэх арга хэмжээ:

     5.5.1. жижиг, дунд үйлдвэр эрхлэгчдэд зориулсан 
хөнгөлөлттэй зээлийн эх үүсвэрийг Засгийн газрын үйл ажиллагааны 
мөрийн хөтөлбөрт тусгагдсан  зорилтын хэмжээнд хүргэн бүрдүүлэх;

      5.5.2. бичил, жижиг зээлийн нэг ажлын байранд ногдох 
санхүүгийн хэмжээ, хугацааг нэмэгдүүлж, зээлийн хүүгийн хөнгөлөлт 
үзүүлэх дэмжлэгийн шинэ хэлбэрүүдийг нэвтрүүлэх;

      5.5.3. зээлийн батлан даалтын сангийн үйл ажиллагааг 
эрчимжүүлэх, батлан даалтад хамрагдах бололцоог өргөтгөх; 

      5.5.4. жижиг, дунд үйлдвэрийн тоног төхөөрөмжийг 
санхүүгийн түрээс (лизинг)-ээр олгох үйл ажиллагааг өргөтгөх;

      5.5.5. өндөр технологи, мэдлэг, нэмүү өртөг шингэсэн 
үйлдвэрлэл, үйлчилгээг жижиг, дунд үйлдвэрийг хөгжүүлэх сангаас 
дэмжих.

 5.6. Жижиг, дунд үйлдвэрийн зах зээлийг өргөтгөхөд дэмжлэг 
үзүүлэх зорилтын хүрээнд хэрэгжүүлэх арга хэмжээ:

     5.6.1. жижиг, дунд үйлдвэр эрхлэгчдийн бараа 
бүтээгдэхүүнийг борлуулах борлуулалтын сүлжээг аймаг, орон нутгийн 
онцлогт тулгуурлан байгуулах, тэдгээрийг холбосон чөлөөт сувгийг бий 
болгох;

     5.6.2. жижиг, дунд үйлдвэрийн бараа бүтээгдэхүүний 
борлуулалтад цахим худалдааг өргөн нэвтрүүлэх боломжийг бүрдүүлэх;

     5.6.3. үйлдвэр эрхлэгчийн борлуулалтыг дэмжих, 
иргэдийг дундын зуучлалгүй, гол нэрийн үндэсний үйлдвэрлэлийн бараа 
бүтээгдэхүүнээр хангах борлуулалтын цэгийг бий болгох;

     5.6.4. жижиг, дунд үйлдвэрийн үйл ажиллагаанд 
аутсорсинг үйлчилгээг нэвтрүүлэх;

     5.6.5. үндэсний жижиг, дунд үйлдвэрийн бүтээгдэхүүнийг 
гадаад зах зээлд экспортлоход дэмжлэг үзүүлэх;

      5.6.6. гадаадад амьдарч, ажиллаж байгаад буцаж ирсэн 
иргэдийн жижиг, дунд үйлдвэр эрхлэх санал, санаачилгыг дэмжих, тэдний 
мэдлэг, туршлагыг үйлдвэрлэлд нэвтрүүлэх.

Зургаа. Хөтөлбөрийн удирдлага, зохион 
          байгуулалт, санхүүжилт

6.1. Удирдлага зохион байгуулалт: 

      6.1.1. хөтөлбөрийн хэрэгжилтийг улсын хэмжээнд 
нэгдсэн удирдлага зохицуулалтаар хангах үүрэг бүхий Засгийн газрын 
Хэрэг эрхлэх газар, Эдийн засгийн хөгжлийн яам, Үйлдвэр, хөдөө аж 
ахуйн яам, Сангийн яам, Хөдөлмөрийн яам, Монголын үндэсний худалдаа 
аж үйлдвэрийн танхим, Ажил олгогч эздийн нэгдсэн холбоо болон бусад 
төлөөлөл бүхий орон тооны бус Үндэсний зөвлөл ажиллана;

      6.1.2. Үндэсний зөвлөл нь орон нутагт салбар зөвлөлтэй 
байх бөгөөд салбар зөвлөл нь орон нутагт жижиг, дунд үйлдвэрийн 
хөнгөлөлттэй зээл олгох дэд комисс байна;

  6.1.3. Үндэсний зөвлөлийн ажлын албаны үүргийг жижиг, 
дунд үйлдвэрийн асуудал хариуцсан төрийн захиргааны төв байгууллага, 
орон нутгийн салбар зөвлөлийн ажлын албаны үүргийг аймаг, нийслэлийн 
Хөдөлмөрийн хэлтэс, жижиг, дунд үйлдвэрийг дэмжих төв гүйцэтгэнэ;

      6.1.4. Үндэсний болон салбар зөвлөл нь жилд 2 удаа 
хуралдах бөгөөд шаардлагатай үед зөвлөлийн дарга хуралдааныг зарлан 
хуралдуулж болно. 

 6.2. Хөтөлбөрт тусгагдсан арга хэмжээг дараах эх үүсвэрээс 
санхүүжүүлнэ:

      6.2.1. хөтөлбөрийг хэрэгжүүлэхэд зориулан улс, орон 
нутгийн төсвөөс хуваарилсан хөрөнгө;

      6.2.2. Засгийн газрын бонд;
      6.2.3. Жижиг, дунд үйлдвэрийг хөгжүүлэх сангийн хөрөнгө;
      6.2.4. Сум хөгжүүлэх сангийн хөрөнгө;
      6.2.5. Орон нутгийг хөгжүүлэх тусгай сангийн хөрөнгө;
      6.2.6. Хөдөлмөр эрхлэлтийг дэмжих сангийн хөрөнгө;
      6.2.7. Инновацийг дэмжих сангийн хөрөнгө;
      6.2.8. Тариалан эрхлэлтийг дэмжих сангийн хөрөнгө;
      6.2.9. олон улсын болон хандивлагч орнуудын зээл, 

тусламж, төсөл, хөтөлбөрийн санхүүжилт;

   6.2.10. бусад эх үүсвэр.

 6.3. Жижиг, дунд үйлдвэрийн асуудал эрхэлсэн төрийн захиргааны 
төв байгууллага дор дурьдсан ажлыг эрхэлнэ: 

      6.3.1. хөтөлбөрийг хэрэгжүүлэгч, оролцогч байгууллагын 
хамтын  ажиллагааг хангах;

      6.3.2. хөтөлбөрийг хэрэгжүүлэхэд салбар хоорондын 
зохицуулалтыг бий болгох;

       6.3.3. хөтөлбөрийг хэрэгжүүлэхэд мэргэжлийн холбоод, 
төрийн бус байгууллагын оролцоог хангах;

       6.3.4. хөтөлбөрийн санхүүжилтийг хөтөлбөрт заасан 
бодлого, арга хэмжээний хүрээнд тухайн жилийн төсөвт тусгагдсан 
хөрөнгийн дүнд багтаан батлагдсан хуваарийн дагуу зарцуулж тайлагнана.

Долоо. Хөтөлбөрийн хэрэгжилтийн шалгуур үзүүлэлт

 7.1. Жижиг, дунд үйлдвэрийн талаар шинээр батлагдсан болон 
нэмэлт, өөрчлөлт орсон хууль тогтоомж, хөтөлбөр, төлөвлөгөө, журмын 
хэрэгжилтийн явц сайжирсан байна.

 7.2. Үйлдвэрлэлийн кластерыг дагаж бий болсон жижиг, дунд 
үйлдвэр эрхлэгчдийн тоо нэмэгдсэн байна. 

 7.3. Дэмжлэгт хамрагдсан болон шинээр бий болсон ажлын 
байрны тооны өсөлт, салбар, бүс нутгаар тодорхой гарч, хөтөлбөрт 
хамрагдсан бизнес эрхлэгчийн тоо нэмэгдсэн байна.

 7.4. Бизнес-инкубацийн үйлчилгээнд хамрагдсан иргэн, аж ахуйн 
нэгжийн тоо өссөн байна. 
  

 7.5. Мэдээллийн сангийн үйл ажиллагааг хэвшүүлж, жижиг, дунд 
үйлдвэр эрхлэгчдийн мэдээллийн нэгдсэн санд нэвтрэх хэрэглэгчийн тоо 
өссөн байна.

 7.6. Жижиг, дунд үйлдвэрийн хөнгөлөлттэй зээл, тоног 
төхөөрөмжийн лизинг, батлан даалтын үйлчилгээнд хамрагдсан иргэн, аж 
ахуйн нэгжийн тоо өссөн байна.

 7.7. Жижиг, дунд үйлдвэр эрхлэгчдийн бүтээгдэхүүн, үйлчилгээний 
чанар, борлуулалтын хэмжээ өссөн байна.

 7.8. Шинэ санаачилга, техник технологи, инновацийг дэмжсэнээр 
жижиг, дунд үйлдвэр эрхлэгчдийн бараа бүтээгдэхүүний өрсөлдөх чадвар 
сайжирч, эдийн засгийн тогтвортой өсөлтийг бүрдүүлсэн байна.

Найм. Хяналт-шинжилгээ, үнэлгээ

8.1. Хөтөлбөрийг хэрэгжүүлэх үйл ажиллагаанд жижиг, дунд 
үйлдвэрийн асуудал хариуцсан төрийн захиргааны төв байгууллага хагас 
болон бүтэн жилээр хяналт-шинжилгээ хийнэ. Хяналт-шинжилгээ хийсэн 
дүгнэлт, зөвлөмжийг үндэслэн хөтөлбөрт нэмэлт, өөрчлөлт оруулж болно.

8.2. Хөтөлбөрийн хэрэгжилтэд үндэслэн үнэлгээг хийлгэх бөгөөд 
эцсийн үр дүнгийн судалгаа, шинжилгээг хөндлөнгийн байгууллагын 
оролцоотойгоор, шаардлагатай бол мэргэжлийн байгууллагаар хийлгэнэ.

8.3. Салбар зөвлөлүүд хөтөлбөрийн хэрэгжилтийн явцын тайланг 
үйл ажиллагааны төлөвлөгөөнд тусгагдсан арга хэмжээ тус бүрээр улирал 
бүр гаргаж, дүнг хэлэлцэн дараа улирлын эхний сарын 10-ны дотор жижиг, 
дунд үйлдвэрийн асуудал хариуцсан төрийн захиргааны төв байгууллагад 

ирүүлснээр дэлгэрэнгүй тайланг хагас болон бүтэн жилээр гаргаж, тухайн 
жилийн 7 дугаар сарын 20, дараа оны 1 дүгээр сарын 20-ны дотор Үндэсний 
зөвлөлд хүргүүлж хэлэлцүүлнэ.

8.4. Хөтөлбөрийн хэрэгжилтийн явц, үр дүнтэй уялдуулан 
дэд зөвлөлийг урамшуулах, хариуцлага тооцох болон бусад зохион 
байгуулалтын арга хэмжээний талаар жижиг, дунд үйлдвэрийн асуудал 
хариуцсан төрийн захиргааны төв байгууллага санал боловсруулж 
Ү ндэсний зөвлөлд танилцуулж болно.

8.5. Хөтөлбөрийн хэрэгжилтийн явц, түүний үр дүнгийн талаарх 
мэдээ, тайланг холбогдох байгууллагууд цахим хуудсаар дамжуулан олон 
нийтэд ил тод, нээлттэй мэдээлнэ.

ÌÎÍÃÎË ÓËÑÛÍ ÇÀÑÃÈÉÍ ÃÀÇÐÛÍ ÒÎÃÒÎÎË

2014 оны 8 дугаар                                                                       Улаанбаатар                                           
сарын 28-ны өдөр                       Дугаар 279                                  хот
                                                                    

Хөтөлбөр батлах тухай 

Засгийн газрын тухай хуулийн 30 дугаар зүйлийн 30.1 дэх хэсгийг 
үндэслэн, Засгийн газрын 2012-2016 оны үйл ажиллагааны хөтөлбөрийг 
хэрэгжүүлэх зорилгоор Монгол Улсын Засгийн газраас ТОГТООХ нь: 

 1. “Ахуйн үйлчилгээг хөгжүүлэх хөтөлбөр”-ийг хавсралт ёсоор 
баталсугай. 

 2. Хөтөлбөрийг хэрэгжүүлэхэд шаардлагатай хөрөнгийг улсын 
болон орон нутгийн төсөвт жил бүр тусган Хөдөлмөр эрхлэлтийг дэмжих 
сан, Жижиг, дунд үйлдвэрийг хөгжүүлэх сан, Сум хөгжүүлэх сангийн эх 
үүсвэр болон олон улсын банк, санхүүгийн байгууллага, хандивлагчдын 
зээл, тусламж, төсөлд хамруулах замаар санхүүжүүлэх арга хэмжээ 
авахыг Сангийн сайд Ч.Улаан, Эдийн засгийн хөгжлийн сайд Н.Батбаяр, 
Хөдөлмөрийн сайд Я.Санжмятав нарт даалгасугай.  
 
 3. Хөтөлбөрийг орон нутагт хэрэгжүүлэхэд дэмжлэг үзүүлж 
ажиллахыг аймгийн Засаг дарга нарт, үндэсний хэмжээнд хэрэгжүүлэхэд 
нэгдсэн удирдлага, зохицуулалт, мэдээллээр ханган хяналт тавьж, явц, 
үр дүнг жил бүрийн I улиралд багтаан Засгийн газарт танилцуулж байхыг 
Хөдөлмөрийн сайд Я.Санжмятавт үүрэг болгосугай.

 4. Энэ тогтоол гарсантай холбогдуулан “Хөтөлбөр батлах 
тухай” Засгийн газрын 2008 оны 288 дугаар тогтоолыг хүчингүй болсонд 
тооцсугай. 

 МОНГОЛ УЛСЫН 
 ЕРӨНХИЙ САЙД   Н.АЛТАНХУЯГ
  
 ХӨДӨЛМӨРИЙН САЙД   Я.САНЖМЯТАВ

     Засгийн газрын 2014 оны 279 дүгээр
                                                      тогтоолын хавсралт

АХУЙН ҮЙЛЧИЛГЭЭНИЙ САЛБАРЫГ ХӨГЖҮҮЛЭХ 
ХӨТӨЛБӨР

Нэг. Хөтөлбөрийн зорилго, зорилт

 1.1. Иргэдийн таатай амьдрах боломжийг бүрдүүлэхэд 
шаардлагатай ахуйн үйлчилгээний цогцолбор төвийн тоог нэмэгдүүлэн 
үйлчилгээг ойртуулах, ажилгүйдлийг бууруулах, албан бус хөдөлмөр 
эрхлэлт, шилжилт хөдөлгөөнийг багасгахад хөтөлбөрийн зорилго оршино. 

 1.2. Энэхүү зорилгыг дараах зорилтоор хэрэгжүүлнэ:

       1.2.1. ахуйн үйлчилгээний төвүүдийг улсын төсвийн болон 
төр, хувийн хэвшлийн түншлэлийн хөрөнгө  оруулалтаар бий болгох;

       1.2.2. төр, хувийн хэвшлийн түншлэлээр бий болсон 
ахуйн үйлчилгээний төвийн  үйлчилгээ  эрхлэгчдэд санхүүгийн дэмжлэг 
үзүүлэх;

       1.2.3. албан бус хөдөлмөр эрхлэлтээс зохистой албан 
хөдөлмөрт шилжин орох ахуйн үйлчилгээ эрхлэгч иргэдийн санал, 
санаачилгыг урамшуулах;

       1.2.4. салбарын хүний нөөцийн хөгжлийг дэмжих 
тогтолцоог боловсронгуй болгож, өрсөлдөх чадварыг дээшлүүлэх.

 1.3. Хөтөлбөрийг хэрэгжүүлэхэд дараах зарчмыг баримтална:

       1.3.1. Монгол Улсын нийгэм, эдийн засгийн бүсчилсэн 
хөгжлийн бодлого, нийгмийн хөгжлийн хандлага, сум, орон нутгийн 
иргэдийн хэрэгцээтэй уялдсан байх;

       1.3.2. үйлчилгээний салбарын хууль тогтоомж, стандарт, 
хөгжлийн чиг хандлагатай уялдсан байх;

       1.3.3. үйлчилгээ нээлттэй, хүртээмжтэй, уян хатан байх;

       1.3.4. төрийн болон төрийн бус байгууллага, аж ахуйн 
нэгж, иргэд зэрэг сонирхогч бүх талуудын бодит оролцоог хангасан байх;

       1.3.5. үйлчилгээний олон улсын жишиг, үндэсний онцлогт 
нийцсэн байх.

Хоёр. Хөтөлбөрийн хамрах хүрээ, үйлчилгээний төрөл

2.1. Монгол Улсын нийт 21 аймаг, 330 сум.

2.2. Ахуйн үйлчилгээ эрхлэгч иргэд, аж ахуйн нэгжүүд.

Гурав. Хөтөлбөр хэрэгжих хугацаа

3.1. Хөтөлбөрийг 2014-2016 онд хэрэгжүүлнэ.

Дөрөв. Хэрэгжүүлэх арга хэмжээ 

4.1. Төвүүдийг улсын төсвийн болон төр, хувийн хэвшлийн 
түншлэлийн хөрөнгө оруулалтаар бий болгох зорилтын хүрээнд дараах 
арга хэмжээг хэрэгжүүлнэ:

      4.1.1. хувийн хэвшлийн хөрөнгө оруулалтыг ашиглан 
ахуйн үйлчилгээ эрхлэх нөхцөлийг бүрдүүлэх;

      4.1.2. улсын болон орон нутгийн төсвийн хөрөнгө 
оруулалтаар ахуйн үйлчилгээ эрхлэх нөхцөлийг бүрдүүлэх;

      4.1.3. явуулын ахуйн үйлчилгээний хэлбэрийг дэмжих.

4.2. Төр, хувийн хэвшлийн түншлэлээр бий болсон ахуйн 
үйлчилгээний төвийн  үйлчилгээ  эрхлэгчдэд санхүүгийн дэмжлэг үзүүлэх 
зорилтын хүрээнд дараах арга хэмжээг хэрэгжүүлнэ:

      4.2.1. тоног төхөөрөмжийн түрээсийн үйлчилгээ 
(лизинг)-нд хамруулах;

      4.2.2. хөнгөлөлттэй зээлд хамруулах;

      4.2.3. зээлийн батлан даалтын үйлчилгээнд хамруулах.

4.3. Албан бус хөдөлмөр эрхлэлтээс зохистой албан хөдөлмөрт 
шилжин орох ахуйн үйлчилгээ эрхлэгч иргэдийн санал, санаачилгыг 
урамшуулах зорилтын хүрээнд дараах арга хэмжээг хэрэгжүүлнэ:

      4.3.1. албан бус хөдөлмөр эрхлэлтээс зохистой албан 
хөдөлмөр эрхлэлтэд шилжин орох ахуйн үйлчилгээ эрхлэгчдийг ажлын 
байраар хангаж байгаа ажил олгогчид хөдөлмөрийн хөлсний доод хэмжээг 
6 дахин нэмэгдүүлсэнтэй тэнцэх хэмжээний урамшууллыг 1 удаа олгох.

4.4. Салбар дахь хүний нөөцийн хөгжлийг дэмжих тогтолцоог 
боловсронгуй болгож, өрсөлдөх чадварыг дээшлүүлэх зорилтын хүрээнд 
дараах арга хэмжээг хэрэгжүүлнэ:

      4.4.1. ахуйн үйлчилгээний салбарт ажиллагчдыг 
мэргэжлийн ур чадвар дээшлүүлэх сургалтад хамруулах;

      4.4.2. ахуйн үйлчилгээ эрхлэгчдийг бизнес, менежментийн 
сургалтад хамруулах;

      4.4.3. мэргэжлийн сургалт, үйлдвэрлэлийн төвд нарийн 
мэргэжлийн ажилчин сургаж бэлтгэх, залгамж чанарыг хадгалах.

Тав. Хөтөлбөрийн санхүүжилт, удирдлага 
    зохион байгуулалт

5.1. Санхүүжилтийн эх үүсвэр:

      5.1.1. Жижиг, дунд үйлдвэрийг хөгжүүлэх сан;
       5.1.2. Сум хөгжүүлэх сан;
      5.1.3. Зээлийн батлан даалтын сан;
     5.1.4. Хөдөлмөр эрхлэлтийг дэмжих сан;
      5.1.5. Орон нутаг хөгжүүлэх сан.

5.2. Удирдлага зохион байгуулалт: 

      5.2.1. ахуйн үйлчилгээний асуудал хариуцсан төрийн 
захиргааны төв байгууллага нь хөтөлбөрийн хэрэгжилтийг улсын 
хэмжээнд нэгдсэн удирдлага зохицуулалтаар хангаж ажиллана;

      5.2.2. ахуйн үйлчилгээний асуудал хариуцсан төрийн 
захиргааны төв байгууллагын үүргийг орон нутагт Хөдөлмөрийн хэлтэс 
гүйцэтгэнэ;

      5.2.3. орон нутгийн засаг захиргаа хөтөлбөрийн 
хэрэгжилтийг хангаж ажиллана.

5.3. Ахуйн үйлчилгээний асуудал хариуцсан төрийн захиргааны 
төв байгууллага дор дурдсан ажлыг эрхэлнэ:

      5.3.1. хөтөлбөрийг төлөвлөх, бодлогын удирдамжаар хангах;

      5.3.2. хөтөлбөрийг хэрэгжүүлэхэд зориулан улсын төсөв, 
Засгийн газрын тусгай сангийн хөрөнгө болон гадаадын хандивлагчдаас 
олгосон хөрөнгө, зээл, тусламжийг орон нутагт хуваарилах, хөрөнгө, 
нөөцийг үр ашигтай зохион байгуулах; 

      5.3.3. ахуйн үйлчилгээний төвүүдийн үйл ажиллагааны 
жишиг стандарт, журмыг тухай бүр боловсруулж мөрдүүлэх;

      5.3.4. хөтөлбөрийн хэрэгжилтийн нэгдсэн дүнг Засгийн 
газарт тайлагнах.

5.4. Холбогдох Засаг дарга нар дор дурдсан ажлыг эрхэлнэ:

      5.4.1. хөтөлбөрийг орон нутагтаа хэрэгжүүлэх үйл 
ажиллагааны төлөвлөгөөг жил бүр батлан хэрэгжүүлэх;

      5.4.2. орон нутгийн өмчит ахуйн үйлчилгээний 
зориулалтаар ашиглаж болох барилгыг иргэдэд эзэмшүүлэх, ашиглуулах 
ажлыг зохион байгуулах;

      5.4.3. хувийн өмчийн байрыг ахуйн үйлчилгээний 
зориулалтаар ашиглаж байгаа үйлчилгээ эрхлэгчдэд  дэмжлэг үзүүлэх;

      5.4.4. хөтөлбөрийг хэрэгжүүлэхэд зориулан улсын болон 
орон нутгийн төсөв, Засгийн газрын тусгай сангаас ахуйн үйлчилгээний 
хөгжлийг дэмжих чиглэлээр хуваарилсан хөрөнгийг зориулалтын дагуу 
захиран зарцуулах явцад хяналт тавих;

     5.4.5. хөтөлбөрийн хэрэгжилтийн орон нутгийн тайланг 
хэлэлцэн дүгнэж, хагас болон бүтэн жилээр гарган аймгийн Хөдөлмөрийн 
хэлтэст хүргүүлэх;

      5.4.6. ахуйн үйлчилгээг дэмжих чиглэлээр төрийн болон 
төрийн бус байгууллагатай хамтын ажиллагааг өргөжүүлэх.

Зургаа. Хөтөлбөрийн хяналт-шинжилгээ, үнэлгээ

6.1. Хөтөлбөрийн хяналт-шинжилгээ үнэлгээг Хөдөлмөрийн яам 
хийж гүйцэтгэнэ.

6.2. Хөдөлмөрийн хэлтсээс улирал бүрийн эхний сарын 3-ны 
дотор Хөдөлмөр эрхлэлтийн үйлчилгээний төвд ирүүлсэн тайлан мэдээг 
ажлын 3 хоногт багтаан Хөдөлмөрийн яаманд хүргүүлнэ. 

Долоо. Хөтөлбөрийн үр дүн

7.1. Ахуйн үйлчилгээний төв, үйлчилгээ эрхлэгчдийн тоо нэмэгдсэн 
байна.

7.2. Ахуйн үйлчилгээний салбарт ажлын шинэ байр нэмэгдсэн 
байна.

7.3. Тус салбарт албан бус хөдөлмөр эрхлэлтээс зохистой албан 
хөдөлмөрт шилжсэн иргэдийн тоо нэмэгдсэн байна.

7.4. Ахуйн үйлчилгээ эрхлэгчдийн ур чадвар, үйлчилгээний 
стандарт дээшилсэн байна.

7.5. Орон нутагт ахуйн төрлийн үйлчилгээний хэлбэр нэмэгдсэн 
байна. 

Õàÿã:
 “Òºðèéí ìýäýýëýë” ýìõýòãýëèéí ðåäàêöè. 

Óëààíáààòàð-14201, Òºðèéí îðäîí 124 òîîò
È-ìýéë: turiin_medeelel@parliament.mn

Óòàñ: 262420
Õýâëýëèéí õóóäàñ: 1

Èíäåêñ: 14003


